
				এই পাতাটির মুদ্রণ সংশোধন করা প্রয়োজন। 
नंदन [ ১৪০
শরীরস্থ কলি কর্তৃক বিকৃত বুদ্ধিবশতঃ বস্ত্রচ্ছেদনপূর্বক দময়ন্তীকে পরিত্যাগ করিয়া উন্মত্তের ন্যায় বনান্তরে গমন করিলেন।
অতঃপর বনে ভ্রমণ করিতে করিতে কর্কোটক নাগের কাতর উক্তি শ্রবণে, র্তাহাকে অনল হইতে উদ্ধার করিলেন। নাগরাজ নলের ম্পর্শে নারদের অভিশাপ হইতে মুক্ত হইলেন এবং প্রত্যুপকারহেতু ইহঁর শরীর দংশন করিলে, ইনি বিবর্ণ হইলেন। কর্কোটক ইহঁাকে অযোধ্যায় গমন পূৰ্ব্বক ঋতুপর্ণ রাজার নিকট থাকিতে পরামর্শ দিলেন । অনন্তর নল অযোধ্যায় উপস্থিত হইয়া বাহুক নাম ধারণ পূৰ্ব্বক তাহার অশ্বাধ্যক্ষ হইয়া রহিলেন।
নানা কষ্ট ভোগ করিয়া দময়ন্তী পিতৃগৃহে গমন পূৰ্ব্বক, নলরাজের অন্বেষণ জন্য চতুর্দিকে দূত প্রেরণ করেন । র্তাহার সাঙ্কেতিক বার্তা সহ দূত অযোধ্যায় উপস্থিত হইলে, নল তাহার উত্তর প্রদান করেন। তঃপর নলের অযোধ্যায় অবস্থিতির বিষয় অবগত হইয়া, দময়ন্তী স্বীয় পুনঃস্বয়ম্বরের সংবাদ তথায় প্রেরণ করেন । নলের অশ্বতত্ত্ব বিদ্যার প্রভাবে ঋতুপর্ণ বিদর্ভে এক দিনে পৌছিতে যাত্রা করি
লেন। উপযুক্ত ঘোটক সংযুক্ত |
J. লন
করিয়া নল সারথির কার্য্যে নিযুক্ত হইলেন । নলের অশ্ববিদ্যায় অযোধ্যাপতি বিস্মিত হইয়া,নিজের অক্ষ-বিদ্যা প্রদর্শন পূর্বক ইহঁাকে তাহা শিক্ষা দিলেন । সেই বিদ্যা প্রাপ্ত হইলে, নলের শরীর হইতে কলি অন্তহিত হইলেন । বিদর্ভে উপস্থিত হইয়া নল অশ্বশালায় সারথিদিগের সহিত অবস্থান করিলেন ।
অতঃপর নলরাজ দেববরে অন্তদত্ত অগ্নি ও জল ব্যতীত উত্তম সুস্বাদ আহারীয় প্রস্তুত করিলে, দময়ন্তী স্তির করিলেন যে, সেই সারথিই তাহার স্বামী । অন্যান্ত উপায়ে নলের প্রকৃত বিষয় জ্ঞাত হইয়া, দময়ন্তী ইছার নিকট গমন করিলে, তিন বর্ষ পরে উভয়ে পুনমিলিত হইলেন । অতঃপর নলরাজ কর্কোটকের নিদেশ অনুসারে পুনরায় স্বরূপ প্রাপ্ত হন। ইনি অশ্বতত্ত্ববিদ্যা ঋতুপর্ণকে প্রদান করিলে, তিনি স্বরাজ্যে গমন করেন । কয়েকদিবস পরে, নল নিজ রাজ্যে গমন পূৰ্ব্বক পুষ্করকে অক্ষত্ৰীড়া কিংবা যুদ্ধে আহবান করেন । তিনি অক্ষত্ৰীড়ায় ইহঁার নিকট পরাজিত হইয়া রাজ্য প্রত্যপণ করিলেন । তদনন্তর নল পুত্রকন্যা সহ দময়ন্তীকে স্বীয় রাজধানীতে আনয়ন করেন।

